
MËSIMI 35 

 

1. Kur Perëndia i dha Moisiut dhjetë urdhërimet e Tij, Ai e 

urdhëroi atë të ndërtonte dicka për Të, gjithashtu. Çfarë 

ishte ajo? 

-Perëndia e urdhëroi Moisiun të ndërtonte një tendë për 

Të. 
 

2. A ka nevojë Perëndia për një shtëpi që të jetojë në të? 

-Jo. 
 

3. Pse nuk ka nevojë Perëndia për një shtëpi që të jetojë në 

të? 

-Sepse Perëndia është Frymë. 

-Sepse Perëndia është kudo në të gjthë kohën. 
 

4. Cila ishte marrëveshja që bëri Perëndia me izraelitët? 

-Nëse izraelitët do t'u bindeshin të gjitha urdhërimeve të 

Tij, atëherë Perëndia do t'i bekonte ata, por nëse ata nuk 

do t'u bindeshin të gjitha urdhërimeve të Tij, Perëndia do 

t'i dënonte ata. 
 

5. A mund t'u bindeshin izraelitët të gjitha urdhërimeve të 

Perëndisë?  

-Jo. 
 

6. A e dinte Perëndia që izraelitët nuk mund t'u bindeshin 

të gjitha urdhërimeve të Perëndisë?  

-Po. 
 

7. Cili është dënimi i Perëndisë nëse thyhet qoftë edhe 

vetëm një nga urdhërimet e Tij. 

-Vdekje në Liqenin e Zjarrit të Përjetshëm. 

 

8. Cila ishte rruga e shpëtimit që siguroi Perëndia për 

izraelitët? 

-Kur izraelitët mëkatonin dhe thyenin një nga urdhërimet e 

Perëndisë, ata do të shkonin tek tenda dhe do të sillnin 

gjakun e kafshëve. 

 

9. Cfarë do të bënte Perëndia kur Ai do të shikonte gjakun 

e kafshëve? 

-Kur Perëndia do të shikonte gjakun e kafshëve, Ai do ta 

tërhiqte dënimin e izraelitëve derisa një pagesë më e mirë 

të bëhej për mëkatin. 

 

10. Si donte Perëndia ta ndërtonin Moisiu me izraelitët 

tendën? 

-Tamam sipas asaj që tha Perëndia. 

 

11. Si quheshin dy dhomat që Perëndia e urdhëroi Moisiun 

të bënte tek tenda? 

-Dhoma e Shenjtë dhe Dhoma Shumë e Shenjtë. 

 

12. Si quhej arka e veçantë pë të cilën Perëndia  e urdhëroi 

Moisiun ta bënte dhe ta vendoste në Dhomën Shumë të 

Shenjtë? 

-Arka e Besëlidhjes. 

 

13. Cili ishte kuptimi i velit që ndante Dhomën Shumë të 

Shenjtë nga Dhoma e Shenjtë? 

-Veli ishte për t’iu kujtuar izraelitëve që ata ishin të ndarë  

nga Perëndia për shkak të mëkatit. 

 

14. Pse i urdhëroi Perëndia izraelitët të vendosnin dorën e 

tyre në kokën e kafshës që do ta  thernin? 

-Izraeliti do ta vendoste dorën e tij në kokën e kafshës për 

të pranuar para Perëndisë që ai kishte mëkatuar dhe duhet 

të vdiste, por që Perëndia të pranonte vdekjen e kafshës 

dhe jo vdekjen e tij. 

 

15. A ishte në gjendje gjaku i kafshëve të paguante për 

mëkatet e izraelitëve? 

-Jo. 

 

16. Atëherë pse Perëndia po ua kërkonte izraelitëve të 

thernin një kafshë për mëkatet e tyre? 

-Perëndia po u mësonte izraelitëve që dënimi për mëkatin 

është vdekja. 

 

17. Kush ishte i vetmi që lejohej të hynte në dhomën e 

brendshme? 

-Vetëm Aaroni, kryeprifti. 

 

18. Sa herë mund të hynte në dhomën e brendshme 

kryeprifti? 

-Vetëm një herë në vit? 

 

19. Kur vinte dita që kishte zgjedhur Perëndia për Aaronin 

të hynte në Dhomën Shumë të Shenjtë, çfarë e urdhëroi 

Perëndia Aaronin të merrte me vete? 

-Perëndia urdhëroi Aaronin të merrte gjakun e kafshës në  

Dhomën Shumë të Shenjtë. 

20. Nëse Aaroni bënte atë që tha Perëndia dhe spërkaste 

gjakun mbi pajtuesin e Arkës së Besëlidhjes, atëherë çfarë 

do të bënte Perëndia? 

-Perëndia do ta tërhiqte dënimin e Tij për mëkatet e 

izraelitëve edhe për një vit më shumë derisa të bëhej një 

pagesë më e mirë për mëkatet. 

 

-Perëndia do ta mbante dënimin e Tij për mëkatet e 

Izraelitëve edhe për një vit më shumë derisa të bëhej një 

pagesë më e mirë për mëkatin. 

 

-Ndërsa Moisiu ishte lart në malin Sinai duke biseduar me 

Perëndinë, çfarë po bënin Izraelitët në fund të malit? 

 

Le të lexojmë Eksodi 32:1-6 

 

1-Por populli, duke parë që Moisiu po vononte të 

zbriste nga mali, u mblodh rreth Aaronit dhe i tha: "Hajt 

tani, na bëj një perëndi të shkojë para nesh, sepse sa për 

Moisiun, njeriun që na nxori nga vendi i Egjiptit, nuk 

dimë çfarë i ka ndodhur". 

2-Aaroni iu përgjigj atyre: "Hiqni unazat prej ari që 

janë në veshët e grave tuaja, të bijve tuaj, dhe të bijave 

tuaja dhe m'i sillni mua". 

3-Kështu tërë populli hoqi unazat prej ari që kishin në 

veshët dhe ia çoi Aaronit, 

4-i cili i mori nga duart e tyre dhe, mbasi i modeloi me 

daltë, bëri një viç prej metali të shkrirë. Atëherë ata thanë: 

"O Izrael, ky është perëndia yt që të nxori nga vendi i 

Egjiptit!". 

5-Kur Aaroni pa këtë, ngriti një altar përpara tij dhe  

vuri kasnecë që thanë: "Nesër do të jetë festë për nder të 

ZOTIT!". 

 6-Të nesërmen ata u ngritën herët, ofruan olokauste 

dhe çuan fli falënderimi; populli u ul për të ngrënë e për të 

pirë, pastaj u ngrit për të dëfryer. 

 

-Çfarë po bënin izraelitët në fund të malit? 

 

-Izraelitët kishin bërë një viç të artë dhe po e adhuronin 

atë. 

 

-Cili ishte urdhërimi i parë që Perëndia u kishte dhënë 

izraelitëve? 

 

-Që vetëm Perëndia duhet të ishte Perëndia i të gjithë 

njerëzve. 

 

-A ishin Izraelitët duke vënë diçka tjetër përpara 

Perëndisë? 

-Po. 

 

-Cili ishte urdhërimi i dytë që Perëndia u kishte dhënë 

izraelitëve? 

 

-Që asnjë nuk duhet të bëjë ndonjë idhull dhe as ta 

adhurojë atë. 

 

-A bënë izraelitët ndonjë idhull dhe e adhuruan atë? 

-Po. 

 

-Vetëm pak ditë më parë, izraelitët thanë që ata do t'u  

bindeshin të gjitha urdhërimeve të Perëndisë. 

 

-Por tani, izraelitët po thyenin dy urdhërimet e para që u 

kishte dhënë Perëndia atyre. 

 

-Izraelitët e kishin parë Perëndinë që dërgoi dhjetë plagë 

mbi Faraonin dhe egjiptasit. 

 

-Izraelitët e kishin parë Perëndinë që hapi Detin e Kuq në 

mënyrë që ata të ishin në gjendje për të ecur nëpër det. 

 

-Izraelitët e kishin parë Perëndinë të shkatërronte Faraonin 

dhe ushtrinë e tij në Detin e Kuq. 

 

-Izraelitët e kishin parë Perëndinë që dërgoi shkurtat dhe 

manën nga qielli. 

-Izraelitët e kishin parë Perëndinë t'u jepte atyre ujë nga 

shkëmbi. 

 

-Tani, izraelitët ishin duke adhuruar një viç të artë dhe po 

thoshin që viçi i artë ishte ai që i nxorri ata jashtë Egjiptit. 

 

-A e dinte Perëndia që izraelitët ishin duke adhuruar një 

viç të artë? 

 

Le të lexojmë Eksodi 32:7-8 

 

7-Atëherë ZOTI i tha Moisiut: "Tani shko, zbrit, sepse 

populli yt, që ti nxore nga vendi i Egjiptit, është  

korruptuar; 

8-U larguan shpejt, janë përdalë nga rruga që unë e 

kisha urdhëruar të ndiqte; bëri një viç prej metali të 

shkrirë, u përkul para tij, i ofroi flijime dhe tha: "O Izrael, 

kjo është perëndia jote që të nxori nga vendi i Egjiptit"". 

 

-A e dinte Perëndia që izraelitët ishin duke adhuruar një 

viç të artë? 

-Po. 

 

-Perëndia i pa izraelitët duke adhuruar një viç të artë. 

-Perëndia shikon çdo gjë. 

 

-Perëndia pa Adamin dhe Evën që po hanin frutin që Ai u 

kishte urdhëruar të mos e hanin. 

 

-Perëndia pa Kainin kur vrau Abelin. 

-Perëndia pa mëkatin e njerëzve të këqinj të Sodomës dhe 

Gomorës. 

 

-Perëndia pa kur vëllezërit e Jozefit e shitën atë si skllav 

në Egjipt. 

 

-Perëndia shikon çdo mëkat dhe Ai e urren të gjithë 

mëkatin. 

 

-A ishte i zemëruar Perëndia me izraelitët? 

 

Le të lexojmë Eksodi 32:9-10 

9-ZOTI i tha akoma Moisiut: "E pashë këtë popull, dhe 

ja, është një popull me qafë të fortë. 

10-Më lër, pra, të veproj, në mënyrë që zemërimi im të 

ndizet kundër tyre dhe t'i konsumoj; por nga ti do të bëj 

një komb të madh". 

 

-Perëndia ishte shumë i zemëruar me izraelitët. 

 

-Perëndia ishte kaq i zemëruar me izraelitët saqë Ai 

vendosi t'i shkatërronte ata. 

 

-Çfarë i tha atëherë Perëndia Moisiut? 

 

Le të lexojmë Eksodi 32:11-14 

 

11  Atëherë Moisiu e luti ZOTIN, Perëndinë e tij, dhe i 

tha: "Pse, o ZOT, zemërimi yt duhet të ndizet kundër 

popullit tënd që e nxore nga vendi i Egjiptit me fuqi të 

madhe dhe me dorë të fortë? 

12-Pse duhet që Egjiptasit të thonë: "Ai i nxori për t'ju 

bërë të keq, që të vriten mbi malet dhe për t'i shfarosur nga 

faqja e dheut"? Hiq dorë nga zemërimi yt i zjarrtë dhe nga 

qëllimi yt për t'i bërë keq popullit tënd. 

13-Kujto Abrahamin, Isakun dhe Izraelin, shërbëtorë të 

tu, të cilëve u je betuar mbi veten tënde, duke u thënë 

atyre: "Unë do të shumëzoj pasardhësit tuaj si yjet e qiellit 

dhe do t'u jap pasardhësve tuaj tërë atë vend për të cilin të 

fola, dhe ata do ta zotërojnë përjetë"". 

14-Kështu ZOTI ndryshoi mendim lidhur me të keqen 

që kishte thënë se do t'i bënte popullit të tij. 

-Pse nuk i shkatërroi Perëndia të gjithë izraelitët? 

-Sepse Moisiu iu lut Perëndisë që të mos i shkatërronte 

ata. 

 

-Çfarë tha Moisiu që të bindte Perëndinë të mos i 

shkatërronte izraelitët? 

 

-Moisiu i tha që nëse Perëndia do t'i shkatërronte izraelitët, 

atëherë egjiptasit do të thoshin që Perëndia i kishte nxjerrë 

nga Egjipti për t'i vrarë. 

 

-Moisiu gjithashtu tha që Perëndia duhet të mbante 

premtimin e Tij ndaj Abrahamit, Isakut dhe Jakobit që ata 

do të kishin shumë pasardhës dhe do të  bëheshin një 

komb i madh. 

 

-Për shkak se Moisiu iu lut Perëndisë, Perëndia nuk i 

shkatërroi izraelitët.  

 

-Atëherë, Moisiu zbriti nga mali Sinai. 

 

-Çfarë bëri Moisiu kur zbriti nga mali Sinai? 

 

Le të lexojmë Eksodi 32:15-19 

 

15-Atëherë Moisiu u kthye dhe zbriti nga mali me dy 

pllakat e dëshmisë në duar, pllaka të shkruara nga të dy 

anët, si përpara ashtu edhe prapa. 

16-Pllakat ishin vepër e Perëndisë dhe shkrimi i tyre  

ishte shkrimi i Perëndisë, i gdhendur mbi pllakat. 

17-Por Jozueu, duke dëgjuar britmën e popullit që 

bërtiste, i tha Moisiut: "Ka një zhurmë lufte në kamp". 

18-Por ai u përgjigj: "Kjo nuk është as një britmë 

fitoreje, as një britmë humbjeje; britma që unë dëgjoj 

është e njerëzve që këndojnë". 

19-Si iu afrua kampit, pa viçin dhe vallet; atëherë 

Moisiu u ndez nga zemërimi dhe ai i hodhi pllakat nga 

duart e tij dhe i theu në këmbët e malit. 

 
-Moisiu ishte kaq i zemëruar me izraelitët saqë i hodhi dy 

pllakat prej guri të urdhërimeve të Perëndisë dhe i theu. 

 
-Çfarë bëri Moisiu pastaj? 

 
Le të lexojmë Eksodi 32:20 

 
20-Pastaj [Moisiu] mori viçin që ata kishin bërë, e 

dogji në zjarr dhe e bëri pluhur; pastaj e përhapi pluhurin 

në ujë dhe ia dha për të pirë bijve të Izraelit. 

 
-Moisiu shkatërroi viçin e artë, e bëri pluhur, e përhapi 

pluhurin në ujë dhe i detyroi izraelitët që ta pinin. 

 
-Për shkak se Moisiu i theu dy pllakat prej guri në të cilat 

ishin të shkruara dhjetë urdhërimet e Perëndisë, Perëndia i  

tha Moisiut të priste dy të reja. 

 

Le të lexojmë Eksodi 34:1-2 

 

1-ZOTI i tha Moisiut: "Preji dy pllaka guri ashtu si të 

parat; dhe unë do të shkruaj mbi pllakat fjalët që ishin mbi 

pllakat e para që theve. 

2-Kështu ji gati në mëngjes dhe ngjitu në mëngjes në 

malin Sinai, dhe qëndro aty afër meje në majë të malit”. 

 

-Moisiu iu bind Perëndisë, preu dy pllaka të reja prej guri, 

i mori dy pllakat e reja dhe shkoi lart në malin Sinai. 

 

-Në malin Sinai, Perëndia shkroi edhe një herë dhjetë 

urdhërimet e Tij në dy pllakat e reja prej guri. 

 

-A e mban mend që Perëndia i kishte thënë Moisiut që 

izraelitët duhet të ndërtonin një tendë për Të? 

 

-Pas një farë kohe, izraelitët ndërtuan tendën tamam ashtu 

si i kishte thënë Perëndia Moisiut. 

 

Le të lexojmë Eksodi 39:42-43 & 40:17 

 

42-Bijtë e Izraelit e kryen tërë punën, sipas të gjitha 

porosive që Zoti i kishte dhënë Moisiut. 

43-Moisiu, pra, shqyrtoi tërë punën; dhe ja, ata e kishin 

kryer simbas urdhrave të Zotit; ata e kishin bërë kështu. 

Kështu Moisiu i bekoi. 

17-Kështu ditën e parë të muajit të parë të vitit të dytë, 

u ndërtua tabernakulli. 
 

-Për shkak se izraelitët e ndërtuan tendën tamam ashtu si u 

kishte thënë Perëndia, lavdia e Perëndisë hyri në tendë. 

 

Le të lexojmë Eksodi 40:34-35 

 

34-Atëherë reja e mbuloi çadrën e mbledhjes dhe 

lavdia e ZOTIT e mbushi tabernakullin. 

35-Dhe Moisiu nuk mundi të hyjë në çadrën e 

mbledhjes, sepse reja e kishte mbuluar nga sipër dhe 

lavdia e ZOTIT mbushte tabernakullin. 
 

-Nëse izraelitët nuk do e kishin ndërtuar tendën tamam 

ashtu si u kishte thënë Perëndia, a do të hynte lavdia e 

Perëndisë në tendë? 

-Jo. 
 

-Për shkak se izraelitët e ndërtuan tendën tamam ashtu si u 

kishte thënë Perëndia, lavdia e Perëndinë hyri në tendë. 
 

-A duhej t'i afroheshin izraelitët Perëndisë sipas rrugës së 

tyre? 

-Jo. 
 

-Cila ishte rruga e vetme që izraelitët duhej t'i afroheshin 

Perëndisë? 

-Rruga e Perëndisë. 
 

-Si mund ta njohim ne rrugën e Perëndisë? 

-Me anë të Librit të Perëndisë, Biblës. 


